
UMUMTA’LIM MAKTABLARIDA 
TARBIYA DARSLARINI 

TASHKIL ETISH IJTIMOIY 
ZARURAT SIFATIDA

Rashidova Gulnoza G‘ulomovna
O‘zMU Jizzax filiali psixologiya kafedrasi dotsenti

Annotatsiya: Ushbu maqolada umumta’lim maktablarida tarbiya darslarini tashkil etishning dolzarbligi va ijtimoiy zarurati 
yoritilgan. Tarbiya darslari o‘quvchilarda ma’naviy-axloqiy qadriyatlarni shakllantirish, milliy va umuminsoniy fazilatlarni 
singdirish hamda jamiyatda faol fuqarolik pozitsiyasini egallashlariga yordam beruvchi muhim omil sifatida talqin qilinadi. 
Muallif ta’lim jarayonida tarbiya ishlarini samarali tashkil etish, pedagogik texnologiyalarni qo‘llash, shuningdek, oila, 
maktab va jamiyat hamkorligini kuchaytirish zarurligini asoslab beradi. Shuningdek, tarbiya darslarining o‘quvchilarning 
shaxs sifatida kamol topishi, ijtimoiy moslashuvi va barkamol avlodni tarbiyalashdagi o‘rni alohida ta’kidlangan.

Kalit so‘zlar: ta’lim, tarbiya, fazilat, axloq, ijtimoiy, qadriyat, intellektual, didaktik, tamoyil, moddiy-ma’naviy, dunyoqarash.
Abstract: This article highlights the relevance and social necessity of organizing moral education lessons in secondary 
schools. Such lessons are interpreted as a key factor in fostering students’ spiritual and moral values, instilling national 
and universal virtues, and helping them develop an active civic position in society. The author substantiates the impor-
tance of effectively organizing moral education activities within the educational process, applying modern pedagogical 
technologies, and strengthening cooperation between families, schools, and society. Moreover, the article emphasizes 
the role of moral education lessons in students’ personal development, social adaptation, and the upbringing of a well-
rounded younger generation.

Key words: education, upbringing, virtue, morality, social, value, intellectual, didactic, principle, material-spiritual, worl-
dview.
Аннотация: В статье раскрывается актуальность и социальная необходимость организации воспитательных 
занятий в общеобразовательных школах. Воспитательные уроки рассматриваются как важный фактор формиро-
вания у учащихся духовно-нравственных ценностей, приобщения к национальным и общечеловеческим добро-
детелям, а также содействия их активной гражданской позиции в обществе. Автор обосновывает необходимость 
эффективной организации воспитательной работы в образовательном процессе, применения педагогических 
технологий и укрепления сотрудничества семьи, школы и общества. Кроме того, подчеркивается роль воспита-
тельных уроков в становлении личности учащихся, их социальной адаптации и воспитании гармонично развитого 
поколения.

Ключевые слова: образование, воспитание, добродетель, нравственность, социальный, ценность, интеллекту-
альный, дидактический, принцип, материально-духовный, мировоззрение.

KIRISH
Tarbiya – bu muayyan jismoniy, aqliy, ma’naviy va axloqiy fazilatlarni rivojlantirishga qaratilgan peda-

gogik jarayon bo‘lib, uning davomida shaxsning jamiyatda yashashi uchun zarur bo‘lgan xususiyatlar, axloqiy 
qarashlar shakllantiriladi. Tarbiya insonning ham, jamiyatning ham mavjudligini ta’minlaydigan eng qadimiy va 
azaliy qadriyat sifatida namoyon bo‘ladi. Tarbiyasiz shaxs ham, ijtimoiy jamiyat ham mavjud bo‘la olmaydi.

Shaxs tarbiyasi, axloqiy qarashlar va jamiyat tomonidan o‘rnatilgan normalar ta’lim jarayonida tushun-
tiriladi. Chunki shaxs va jamiyat mavjudligini ta’minlovchi qadriyatlar ta’lim-tarbiya orqali avloddan-avlodga 
o‘tadi.

Pedagogik adabiyotlarda tarbiya atamasi turli ma’nolarda qo‘llanadi:

•	 Keng ma’noda, tarbiya shaxsni shakllantirishga qaratilgan barcha ta’sirlar va harakatlarni o‘z ichiga oladi. 
U insonlarning ijtimoiy, madaniy va intellektual hayotda faol ishtirok etishini ta’minlaydi. Shu sababli tarbiya 
nafaqat oila, maktab yoki yoshlar tashkilotlarida olib boriladigan tarbiyaviy tadbirlarni, balki butun ijtimoiy 
tizimni, uning yetakchi maqsadlari va ta’limning barcha bosqichlarini qamrab oladi.

•	 Tor ma’noda, tarbiya shaxsning jismoniy, intellektual, axloqiy va estetik qarashlarini rivojlantirishga 
qaratilgan pedagogik faoliyatni anglatadi.
Shu boisdan tarbiyaviy ishlar oilalarda, ta’lim muassasalarida va jamoat tashkilotlarida tizimli ravishda 

amalga oshiriladi.

Tarbiya va ta’limning uzviy bog‘liqligi
Tarbiya o‘qitish jarayoni bilan chambarchas bog‘liq bo‘lib, ta’lim jarayonida nafaqat bilim beriladi, balki 

odob, axloqiy sifatlar va insoniy fazilatlar ham shakllantiriladi. Tarbiya har bir jamiyatda, har qanday mamlakat 
hayotida hal qiluvchi rol o‘ynaydi. Yosh avlod ta’limi va tarbiyasiga birdek e’tibor bermagan xalq taraqqiyotdan 
ortda qoladi va turg‘unlikka moyil bo‘ladi.

Tarbiya nazariyasi va yangi Tarbiya fani
Tarbiya nazariyasi quyidagilar bilan belgilanadi:

•	 tarbiya tamoyillari;
•	 tarbiyaviy didaktika;
•	 o‘quv amaliyoti.

Ushbu masalalar O‘zbekistonda ta’lim nazariyasining tamal toshi sifatida shakllantirilgan yangi Tarbiya 
fanining asosini tashkil etadi.

Tarbiya jarayonining jamiyatdagi o‘rni, ahamiyati va amaliyoti ko‘plab pedagogik qarashlar va tajribalar 
bilan bog‘liq bo‘lib, uning mazmunini to‘liq anglash uchun pedagoglar nazariy bilimlar, kasbiy mahorat va amaliy 
malakalar bilan qurollanishi lozim.

Bo‘lajak pedagoglar uchun zamonaviy yondashuvlar

Bo‘lajak boshlang‘ich sinf o‘qituvchilarini kasbiy jihatdan tayyorlashda yangi Tarbiya fanidan maqsadli bilim 
berish, ularni ilg‘or uslub va texnologiyalar bilan qurollantirish dolzarb ahamiyatga ega. Shu boisdan yangi 
turdagi elektron modulli darslik materiallarini yaratish va ulardan ta’lim jarayonida keng foydalanish tavsiya 
etiladi.

MAVZUGA OID ADABIYOTLAR SHARHI
O‘zbekiston Respublikasi Prezidenti tashabbusi bilan 2020-yildan boshlab o‘zbek pedagogikasi tarixida ilk 

bor yangi tarbiya fani joriy etildi. Shu munosabat bilan O‘zbekiston Respublikasi Vazirlar Mahkamasining 2020-
yil 6-iyuldagi “Umumiy o‘rta ta’lim muassasalarida tarbiya fanini bosqichma-bosqich joriy etish chora-tadbirlari 
to‘g‘risida”gi 422-son qarori tasdiqlandi.

Tarbiya fanining asosiy tamoyillari quyidagilardan iborat:
a)	 milliy va umuminsoniy qadriyatlarning ustuvorligi;
b)	 vatanparvarlik ruhini tarbiyalash;
d)	 ta’lim sohasidagi zamonaviy ilmiy tadqiqotlarga tayanish;
e)	 ochiqlik va shaffoflik;
f)	 ta’lim sohasidagi tashabbuslarni qo‘llab-quvvatlash va rag‘batlantirish.

Tarbiya fani o‘quvchilarda hayotiy ko‘nikmalarni shakllantirishga qaratilgan bo‘lib, nostandart vaziyatlarda 
to‘g‘ri qaror qabul qilish, muammolarga qarshi kurashish va ularni bartaraf eta oladigan shaxsiy fazilatlarni 
rivojlantirishni ko‘zda tutadi.

Tarbiya fanining samaradorligi bir qator subyektiv va obyektiv omillar hamda ta’lim sharoitlarining muvofiq
ligiga bog‘liq. Tarbiya subyektlarida insoniy fazilatlar va axloqiy qarashlarni shakllantirish, ularda mas’uliyat 
hissini uyg‘otish, shaxsning o‘z-o‘zini tarbiyalashga undash hamda o‘z xatti-harakatlari uchun javobgar ekan-
ligini tushuntirish samarali ta’limning muhim shartlaridan biri hisoblanadi.

TADQIQOT METODOLOGIYASI
Ta’lim va tarbiyaning birligi pedagogik jarayonning asosiy tamoyillaridan biridir. Ta’lim va tarbiya uzviyligi 

hamda uzluksizligi aksioma sifatida qabul qilingan. Bu ikki jarayon bir xil turdagi munosabatlar bo‘lib, ular 
bir-birini to‘ldiradi va rivojlantiradi. O‘qitish mazmuni asosida o‘quvchilar tarbiyalanadi, ta’lim jarayonining sifati 
esa o‘rganuvchi shaxsning psixologik xususiyatlari, axloqiy qarashlari va insoniy fazilatlar majmuasi bilan belgi-
lanadi.

Ta’lim va tarbiya jarayonlarini farqlashdan ko‘ra, ta’limdan tarbiyaga tamoyili asosida o‘qitish ijobiy natija 
beradi. Ta’lim jarayonida tarbiya harakatga keltiruvchi va rivojlantiruvchi funksiyani bajaradi. Ta’lim berishda 
tarbiya asosiy poydevor hisoblanadi. Tarbiya berilmasdan, xulq-atvor normalari, axloqiy qarashlar, insoniy fazi-
latlar, shaxsiy qadriyatlar, intizom va mas’uliyat hissi shakllantirilmasdan turib, muvaffaqiyatli ta’lim muhitini 
yaratib bo‘lmaydi.

Bu holat tarbiya jarayonining murakkabligi, ko‘p qirraliligi hamda tarbiyaviy ta’limning asosiy tushuncha-
laridan kelib chiqadigan qonuniyatlar trayektoriyasining kengligini ko‘rsatadi. Tarbiya nazariyasi va amaliyoti 
doimiy ravishda rivojlanib bormoqda. Shu munosabat bilan ta’lim-tarbiya jarayonida shaxs haqidagi pedagogik 
bilimlarning ochiqligi, globallashuv va axborot almashinuvi cheksizligi tarbiya mazmunining yangi qirralarining 
paydo bo‘lishi, ma’lum qonuniyatlar asosida yangi ta’lim an’analarining shakllanishi bilan bog‘liq.

Bo‘lajak pedagoglar uchun zarur tamoyillar

Bo‘lajak boshlang‘ich sinf o‘qituvchilariga tarbiya faniga oid tamoyillarni chuqur o‘zlashtirish tavsiya etiladi. 
Ular oliy pedagogik ta’lim jarayonida tarbiya tamoyillarini o‘quv faoliyati va mustaqil ta’lim tadqiqotlarida qo‘llash 
ko‘nikmasini shakllantirish hamda kasbiy faoliyatda amaliy qo‘llash kompetensiyasini egallashi lozim.

Buning uchun pedagogik amaliyot jarayonida:

•	 har bir o‘quvchining individual faoliyat bilan shug‘ullanishi,

•	 o‘qituvchilar bilan hamkorlikda faol ish olib borishi,

•	 ta’lim-tarbiya tamoyillarining amaliy samaradorligini o‘rganish imkoniyati yaratilishi kerak.

Talabalar oliy ta’lim muassasalari imkoniyatlaridan, o‘quv jarayoni sharoitlaridan hamda faoliyatning amaliy 
samaradorligidan oqilona foydalanishi zarur. Tarbiya fanining maqsadi, tamoyillari va asoslarini har bir talaba 
tomonidan chuqur o‘zlashtirish kasbiy tayyorgarlikning ajralmas qismi hisoblanadi.

Tarbiya fanining zamonaviy talablari

O‘zbekiston ta’lim tizimida, xususan, oliy ta’lim jarayonida tarbiya fanining asoslarini o‘qitish va o‘rganish 
zamon talablaridan kelib chiqib moslashtirilishi zarur. Shu munosabat bilan boshlang‘ich sinf o‘qituvchilarini 
tarbiya fani bilan tanishtirish va uni o‘qitish metodikasini o‘rganish quyidagi talablar bilan belgilanadi:

•	 fan asoslarini chuqur tushunish;

•	 fanni o‘qitishda ilg‘or va zamonaviy pedagogik ko‘nikmalarni egallash;

•	 innovatsion va axborot texnologiyalarini bilish;

•	 tarbiya masalalari bo‘yicha ilmiy tadqiqotlarni o‘rganish;

•	 tarbiyaning inson va jamiyat hayotidagi o‘rnini to‘liq anglash;

•	 boshlang‘ich sinf o‘quvchilarini fan bo‘yicha o‘qitish usullari va texnologiyalarini bilish;

•	 fanni o‘qitishda individual pedagogik tajribaga ega bo‘lish.

Tarbiya fanini o‘rganish zaruriyati boshlang‘ich sinf o‘qituvchilariga qo‘yiladigan ilmiy, uslubiy va amaliy 
talablar nuqtai nazaridan ko‘rib chiqiladi. Chunki tarbiya fani gumanitar fanlar qatorida ta’lim jarayonini tashkil 
etadi, amalga oshiradi va samaradorligini ta’minlaydi. Tarbiya fanining o‘quv jarayoni boshlang‘ich ta’limda 
umumta’lim fanlarini o‘qitish jarayonida integratsiyalashgan holda amalga oshiriladi.

TAHLIL VA NATIJALAR
Bo‘lajak pedagoglarni tayyorlash jarayonida boshlang‘ich sinf pedagoglari uchun tarbiya fanini o‘qitish 

metodikasi bo‘yicha nazariy va amaliy kompetensiyalarni egallashga ustuvor ahamiyat berish zarur. Bino-
barin, tarbiya fanini o‘qitish metodikasi bo‘yicha shakllantiriladigan nazariy bilim, didaktik ko‘nikma va amaliy 
malakalar oliy ta’lim tizimida pedagogik ta’limni amalga oshirish jarayonida shakllantiriladi.

Kelgusida ushbu fanni ishlab chiqish natijalari asosida bo‘lajak pedagoglarni tayyorlash jarayonida ta’limdan 
tarbiyaga tamoyili asosida o‘quv jarayonini tashkil etish juda dolzarb masalalardan biridir.

Bo‘lajak pedagoglarni tayyorlash jarayonida tarbiya fani doirasida quyidagi kompetensiyalarni egallash 
talab etiladi:

a)	 fan asoslari bo‘yicha nazariy va kasbiy bilimlarga ega bo‘lish;

b)	 fanni o‘qitish metodikasi ko‘nikmalariga ega bo‘lish;

d)	 o‘quvchilarga fan bo‘yicha bilim berish kompetensiyasini shakllantirish.

Bo‘lajak pedagoglarni tayyorlash jarayonida ushbu masalalarga ustuvor ahamiyat qaratiladi.
O‘quvchilar ta’limining boshlang‘ich bosqichida tarbiya muhim pedagogik masala bo‘lib, bunda o‘qituvchi 

zamonaviy talablarni hisobga olishi lozim. Shu munosabat bilan, yuqorida ta’kidlanganidek, tarbiya fanini o‘qi
tishda quyidagilarga e’tibor qaratish zarur:
•	 o‘quvchilarning xulq-atvori, bilim, ko‘nikma va malakalari bo‘yicha har tomonlama rivojlanishiga erishish;
•	 davlat ta’lim standartlari talablari asosida kompetensiyalarni rivojlantirish;
•	 o‘quvchilarda mustaqil va tanqidiy fikrlashni tarbiyalash;
•	 ijodiy qobiliyatlarni rivojlantirish;
•	 umumta’lim fanlarini o‘qitishning prinsipial yangi metodologiyasi asosida tarbiyaning yaxlitligi va izchilligini 

ta’minlash.
Tarbiya fanining ilmiy-tadqiqot metodlari jarayonida kasbiy kompetensiyalarni o‘zlashtirishda boshlang‘ich 

sinf o‘qituvchilari hal qiluvchi rol o‘ynaydi. Bu usullar pedagogika fanining metodlaridan olingan bo‘lsa-da, 
tarbiya fani doirasida kengroq ma’noda idrok qilinadi. Buning sababi, tarbiya jarayonining o‘ziga xos tabiati buni 
taqozo qiladi.

Milliy ta’lim tizimida tashkil etilgan tarbiya fanining fundamental ilmiy-tadqiqot usullariga quyidagilar kiradi:
•	 ta’limga oid pedagogik merosni o‘rganish;
•	 jahon xalqlarining pedagogik tajribalarini tahlil qilish;
•	 yosh avlodda ma’naviy immunitetni shakllantirish usullarini aniqlash;
•	 raqamlashuv va globallashuv davrida shaxsiy qadriyatlar va insoniy fazilatlarni shakllantirish vositalarini 

aniqlash.
Ushbu ilmiy-tadqiqot usullari ta’lim jarayonini o‘rganish, manbalarni tahlil qilish va tajribalarni o‘tkazish 

natijasida aniqlanadi.

XULOSA VA TAKLIFLAR
Mamlakatimizning ta’lim siyosatida milliy o‘zlikni targ‘ib qilish, milliy va umuminsoniy qadriyatlarni rivojlan-

tirish orqali shaxs va jamiyat o‘rtasida uyg‘unlikni o‘rnatish, ehtiyojlarni qondirishda yakkalikdan umumiylikka 
yo‘naltirish, shaxsning qobiliyatlari, iste’dodi va ichki imkoniyatlarini o‘rganish hamda rivojlantirishni taqozo 
etadi. Yosh avlodning shaxs va subyekt sifatida shakllanishi, intellektual rivojlanishi, umumiy va oliy ta’lim 
jarayoni samaradorligini oshirishga tarbiya bermasdan turib erishib bo‘lmaydi.

Jamiyatda guruhlararo munosabatlarda demokratik tamoyillarning qabul qilinishi, fuqarolar o‘rtasida teng 
huquqlilik, subyektivlik, hamkorlik va hamdardlik kabi turmush tarziga o‘tish insoniyat sivilizatsiyasining global 
ijtimoiy-tarixiy muvaffaqiyatining yorqin ifodasidir.

Hozirgi davrda shaxsning rivojlanishida moddiy-ma’naviy poydevor yaratish, shaxsiy dunyoqarashni 
shakllantirishda (ham ilmiy, ham diniy), mustahkam e’tiqod uchun imkoniyatlar kengaytirildi. Ijtimoiy tajriba, 
voqea-hodisalar, ijtimoiy tushuncha va ehtiyojlarni o‘zlashtirish, barcha islohotlarni shaxs rivoji uchun safarbar 
etish, inson kapitalini taraqqiyotni harakatlantiruvchi kuch sifatida baholash kabi umuminsoniy ahamiyatga ega 
bo‘lgan ijtimoiy jarayonlar amalga oshirilmoqda. Abdulla Avloniy o‘z davrida ta’kidlaganidek: “Agar pedagogika 
insonni har tomonlama tarbiyalamoqchi bo‘lsa, insonni har tomonlama o‘rganishi zarurdir.”

